
КОЛЬКАСНЫЯ ЗМЕНЫ Ў СКЛАДЗЕ ГАРАДСКОГА НАСЕЛЬНЩТВА 
I РОСТ ЯГО АДУКАЦЫЙНАГА ЎЗРОЎНЮ ЯК УПЛЫВОВЫЯ 
ФАКТАРЫ КУЛЬТУРНАГА РАЗВЩЦЯ БЕЛАРУСІ Ў ДРУГОЙ 
ПАЛОВЕ XIX -  ПАЧАТКУ XX ст.

Развіццё беларускай культуры непарыўна 
злучана з тымі глыбокімі зменамі, якія ад- 

бываліся ў парэформенны перыяд у сацыяльна- 
эканамічным і палітычным жыцці краю. Адным з 
важнейшых фактараў, што ўплываў на культур
нее развіццё Беларусі, з’яўляўся абсалютны і ад- 
носны рост гарадскога насельніцтва ў парэфор- 
менныядзесяцігоддзі. 31861 па 1913 г. насельніц- 
тва беларускіх гарадоў узрасло амаль у 2,2 раза 
і склала 983,3 тыс. чалавек [6, с. 731; 8, с. 220].

Тыя ж тэндэнцыі абсалютнага росту гарад- 
скіх жыхароў захоўваліся і ў асобных губернях, 
аднак тэмпы гэтага росту былі рознымі. Так, з 
1861 па 1892 г. колькасць насельніцтва ў гара- 
дах Гродзенскай губерні павялічылася ў 2,5 ра
за з 94,0 да 233,9 тыс. чалавек, а ў гарадах Ві- 
цебскай губерні адпаведна павялічылася ў 2,3 ра
за з 95,4 да 215,9 тыс. чалавек. Асабліва хуікі- 
мі тэмпамі расло насельніцтва гарадоў Мінскай 
губерні. 3 1861 па 1892 г. яго колькасць узрас- 
ла амаль у 2,7 раза і павялічылася з 86,5 да 
235,9 тыс. чалавек [6, с. 731], а ў 1913 г. скпада- 
ла ўжо 297,2 тыс. чалавек [7, с. 29]. Значна ні- 
жэйшымі тэмпамі павялічвалася колькасць га- 
раджан Магілёўскай губерні. 3 1861 па 1892 г. іх 
колькасць узрасла ў 1,5 раза з 82,6 да 125,3 тыс. 
чалавек [6, с. 29]. Праўда, у канцы XIX -  пачатку 
XX ст. тэмпы прыросту гарадскога насельніцтва 
ва усходніх рэгіёнах Беларусі значна ўзраслі і за- 
хоўваліся да 1914 г.

Аналіз статыстычных даных сведчыць не 
толькі аб абсалютнай, але і адноснай тэндэн- 
цыі росту гарадскога насельніцтва ў даследуе- 
мы час. Пры гэтым заўважым, што ўдзельная 
вага гараджан у агульнай масе насельніцтва па- 
вялічвалася марудна. Напярэдадні Першай су- 
светнай вайны (1913 г.) ўдзельная вага жыхароў 
беларускіх гарадоў складала 11 % , тады як у 
1863 г.-10,4 % [8, с. 59; 217].

Гэтая ж тэндэнцыя была характэрна для га- 
радоўусіх губерняў Беларусі, але кожная з іх ме
ла свае асаблівасці, што, безумоўна, уплывала 
на стан і ўзровень іх культурнага развіцця. Ад- 
носна высокая ўдзельная вага гараджан назі- 
ралася ў гарадах Мінскай, Гродзенскай і Віцеб- 
скай губерняў, дзе яна ў 1892 г. адпаведна скла
дала 17,2 %, 16,5 % і 15,5 %, тады як у гарадах 
Віленскай і Магілёўскай губерняў гэтыя паказчы- 
кі былі значна ніжэйшымі і скпадалі адпаведна
10,5 % і 6,8 % [6, с. 731].

Такая дынаміка колькаснага росту насельніц- 
тва беларускіх гарадоў была абумоўлена шара
гам фактараў: іх геаграфічным становішчам, уз- 
роўнем прамысловага развіцця і сферай абслу- 
гоўвання, разгалінаванасцю шляхоў зносін, а 
таксама палітыкай царскага ўрада ў рэгіёне і г. д.

Такім чынам, параўнальны аналіз сведчыць, 
што абсалютны рост і ўдзельная вага гараджан 
у агульнай масе насельніцтва Мінскай, Гродзен
скай і Віцебскай губерняў была вышэйшай, чым 
у цэлым па Беларусі, што давала магчымасць іх 
навуковага, адукацыйнага і культурнага ўплыву 
на бліжэйшае наваколле.

Да пачатку 60-х гг. XIX ст. у Беларусі налічва- 
лася 42 гарады, з якіх у Магілёўскай губерні- 
13, у Мінскай -  11, у Віцебскай і Гродзенскай гу
бернях па 6 і 6 гарадоў у Віленскай, якія адносі- 
ліся да Беларусі. У парэформенны перыяд коль
касць гарадоў узрасла нязначна і напярэдадні 
рэвалюцыі 1905 г. у Беларусі налічвалася 45 га- 
радоў, толькі два з якіх Горкі і Смаргонь набы- 
лі свой статус адпаведна ў 1861 і ў 1904 г. [8, 
с. 46]. Значны ўплыў на стан культурнага развіц- 
ця беларускіх гарадоў, безумоўна, аказвала за- 
сяроджанне гарадскога насельніцтва ў буйных і 
сярэдніх гарадах.

Узбуйненне беларускіх гарадоў было цесна 
звязана з патрабаваннем прамысловага развіц- 
ця і чыгуначнага будаўніцтва, развіццём каму- 
нальнай гаспадаркі, сацыяльных і культурных 
устаноў і органаў гарадскога самакіравання. I та- 
му невыпадкова, што гарадское насельніцтва 
паступова канцэнтравалася ў буйных гарадах 
з колькасцю гараджан больш за 40 тыс. чала
век. Так, калі ў 1863 г. буйныя гарады Беларусі 
засяроджвалі 48,2 тыс. гарадскіх жыхароў, што 
складала 13,7% ад агульнай іх колькасці, то 
да 1897 г. колькасць гараджан буйных гарадоў 
павялічылася больш чым у 6 разоў і налічвала 
293,4 тыс. чалавек, ці 44,8 %. У 1913 г. буйныя 
гарады канцэнтравалі ўжо звыш паловы ўсяго га
радскога насельніцтва -  54,8 %, што складала
539,2 тыс. чалавек [1, с. 4-5; 2, с. 4-5; 3, с. 4-5; 
4, с. 4-5; 5, с. 4-5; 8, с. 218].

Буйныя гарады размяшчаліся, як правіла, 
на суднаходных рэках ці на перасячэнні сухапут- 
ных шляхоў і з’яўляліся не толькі буйнымі пра- 
мымсловымі, але і гандлёвымі цэнтрамі, у якіх 
адбываўся інтзнсіўны ўнутраны і знешні ган- 
даль. Усяго ў краіне ў 1897 г. налічвалася 5 буй-

ных гарадоў, колькасць насельніцтва ў якіх скла- 
дала звыш 40тыс. чалавек: Мінск (90,9 тыс. 
чалавек), Віцебск (65,9), Гродна ( 46,9), Брэст 
(46,6) і Магілёў (43,1). У 1913 г. да іх далучылі- 
ся гарады Гомель і Бабруйск, а ў трох гарадах -  
Мінску, Віцебску і Гомелі колькасць жыхароў пе- 
равысіла 100 тыс. чалавек.

Сярод буйных гарадоў, праз якія вёўся ган- 
даль з Украінай і краінамі Заходняй Еўропы, уз- 
мацняліся культурныя сувязі, вылучаўся Брэст -  
важнейшы порт на Заходнім Бугу, а таксама 
важнейшы цэнтр перакрыжавання Варшаўска- 
Пецярбургскай і Маскоўска-Брэсцкай чыгунач- 
ных магістралей. Насельніцтва горада Бреста з 
1863 па 1913 г. павялічылася ў 2,4 раза і склала 
57,3 тыс. чалавек. Яскравым прыкладам «узбуй- 
нення» беларускіх гарадоў з’яўляўся Гомель, 
размешчаны на р. Сож і скрыжаванні важней- 
шых чыгуначных магістралей, які яшчэ ў 40-х гг. 
быў мястэчкам, а за другую палову XIX ст. пера- 
тварыўся ў буйны прамыслова-гандлёвы і куль
турны цэнтр. 3 1863 па 1913 г. колькасць яго жы- 
хароў павялічылася амаль у 8 разоў і склала
100,5 тыс. чалавек [4, с. 4-5; 2, с. 4-5; 3, с. 4-5; 
5, с. 4-5; 8, с. 218; 8, с. 219-220].

Буйныя гарады, што з’яўляліся важнейшы- 
мі гандлёва-прамысловымі цэнтрамі, адначасо- 
ва выступалі інтэграцыйнымі цэнтрамі ўсходніх 
і заходніх каштоўнасцей і традыцый. Менавіта 
праз іх павышаўся культурны ўплыў Расіі, Украі- 
ны, Польшчы, Заходняй Еўропы, стваралася геа- 
палітЬічная прастора для пашырэння духоўна- 
культурных зносін паміж Усходам і Захадам. Ад- 
нак вызначальную ролю ў культурным развіцці 
краю ў другой палове XIX -  пачатку XX ст. адыг- 
рывалі менавіта тыя буйныя гарады, якія з’яўля- 
ліся губернскімі центрам! і насельніцтва якіх па- 
вышалася найбольш хуткімі тэмпамі. Напрык- 
лад, у губернскім горадзе Віцебску колькасць га- 
радскога насельніцтва ў парэформенны час па- 
вялічылася ў 2,3 раза і склала ў 1897 г. 65,9 тыс. 
чалавек, а ў 1913 г. -1 0 3 ,6  тыс. чалавек, у Грод- 
не адпаведна -  у 1,7 раза і склала 46,9 тыс. ча
лавек, а ў 1913 г. -  61,6 тыс. чалавек. У губерн- 
скім горадзе Магілёве колькасць жыхароў з 1863 
па 1913 г. павялічылася амаль у 1,8 раза і скла
ла 54,2 тыс. чалавек [2, с. 76; 3, с. 104; 5, с. 96; 
8, с. 219].

Найбольш буйным з губернскіх гарадоў кан- 
ца XIX ст. з’яўляўся г. Мінск, колькасць насель- 
ніцтва якога за парэформенныя часы павялічы- 
лася ў 3,0 разы і склала ў 1897 г. 90,9 тыс. чала
век. У 1913 г. у Мінску пражывала ўжо 116,7 тыс. 
чалавек [4, с. 2; 8, с. 219]. Мінск ва ўмовах ка- 
піталістычнага развіцця паступова станавіўся 
культурным центрам Паўночна-Заходняга краю. 
Гэтаму спрыяла перакрыжаванне ў ім важней- 
шых гандлёвых шляхоў паміж Захадам і Усхо
дам. Выключна выгаднае геаграфічнае стано- 
вішча Мінска рабіла магчымым яго ўсебаковы

эканамічны, палітычны і культурны ўплыў на блі- 09 
жэйшыя гарады і вёскі, у центры якіх ён знахо- Рь 
дзіўся. 4 ’

Як вядома, важнейшым момантам у куль
турным развіцці грамадства з’яўляюцца грамат- Н! 
насць і адукацыйны ўзровень насельніцтва. Ма- 
тэрыялы перапісу 1897 г. даюць магчымасць Сі 
высветліць адну з важнейшых акалічнасцей па- н 
рэформеннага часу: перавагу па ўзроўні грамат- п 
насці насельніцтва гарадоў над узроўнем гра- г- 
матнасці па краі ў целым. Працэнт граматных ^ 
у гарадах быў прыкметна вышэйшым і складаў У
47,2 %, тады як у целым па краі граматнасць 4 
складала 25,7 % [1, с. 29; 3, с. 13; 2, с. 9; 5, с. 13; 1
4 ,  с. 13; 9, с. 211]. Е

Губернскія гарады вылучаліся і інтэлектуаль- 
ным патэнцыялам гараджан, які быў значна вы- Е 
шэйшы, чым жыхароў сельскай мясцовасці і на- 1 
ват жыхароў павятовых гарадоў. Так, працэнт 1 
граматнасці дарослага насельніцтва ў губерн- 
скіх гарадах Віцебску і Мінску у 1897 г. складаў 
па 49,1 %, у М агілёве- 47,7 %. Выключением 
стала Магілёўская губерня, дзе першае месца 
па граматнасці насельніцтва займаў не губерн- 
скі г. Магілёў а павятовы г. Гомель, у якім пра
цэнт граматнасці складаў 48,5 % [2, с. 1; 4, с. 1;
5, с. 1].

Губернскія гарады выступалі не толькі важ
ным! гандлёва-прамысловымі, але і адмініст- 
рацыйнымі цэнтрамі, дзе размяшчаліся губерн
ская адміністрацыя, суд, паліцыя і іншыя ўста- 
новы. Першы ўсерасійскі перапіс насельніцтва 
ўтрымлівае звесткі аб колькасці занятых у да- 
дзенай сферы дзейнасці па губернскіх гарадах. 
Так, у 1897 г. у адміністрацыі, судзе, паліцыі 
г. Гродна было занята 55 % ад агульнай колькасці 
занятых у гэтай сферы ў шасці гарадах Гродзен- 
скай губерні [3, с. 150-157]. Засяроджваючы ў 
сабе шэраг сярэдніх і спецыяльных навуковых 
устаноў, губернскія гарады бралі на сябе функ- 
цыі культурна-асветніцкіх цэнтраў, што спрыя
ла канцэнтрацыі ў іх граматнай часткі насельніц- 
тва, якая і стала на чале культурнага развіцця 
краю, яго адраджэння.

Пераважны гандлёва-эканамічны і адукацый
ны патэнцыял губернскіх гарадоў забяспечваў 
пашыраную зону іх культурнага ўздзеяння на 
наваколле ў параўнанні з сярэднімі і дробнымі 
гарадамі. Ён ахопліваў не толькі павятовыя га
рады, мястэчкі і вёскі, але і садзейнічаў культур- 
наму абмену паміж самімі губернскімі гарадамі, 
ажыўленню культурных сувязей з замежнымі 
краінамі.

Тэндэнцыя да павелічэння гарадскога на- 
сельніцтва была характерна і для павятовых га- 
радоў Беларусі, якія, як правіла, адносіліся да лі- 
ку сярэдніх і дробных гарадоў. У 1897 г. у краі на- 
лічвалася 15 сярэдніх гарадоў, якія заасяроджва- 
лі ад 10 да 40 тыс. жыхароў, а ў 1913 г. -  ужо 23.
Да ліку сярэдніх гарадоў у 1897 г. у краі адносілі-

" ся Гомель, Бабруйск, Пінск, Полацк, Слонім, Ба- 
рысаў, Орша, Кобрын, Ваўкавыск і інш. [1, с. 2 - 
4; 2, с. 2-4; 3, с. 2-4; 4, с. 2-4; 5, с. 2-4].

Патрэбна вызначыць, што ўзровень грамат- 
насці быў адносна высокім і ў павятовых гара- 
дах: Рагачове (45,2 %), Чэрыкаве (42,1%), Чау- 
сах (41,4 %), Горках (41,3 %) Магілёўскай губер- 
ні, Суражы (47,1 %) Віцебскай губерні. У гэтым 
плане вылучаліся і павятовыя гарады Мінскай 
губерні. У 9 павятовых гарадах граматнасць 
насельніцтва складала звыш 40 %, у тым ліку 
ў Слуцку- 47,7 %, Нясвіжы -  45,5 %, П інску- 
46,4 %. Толькі ў гарадах Ігумен і Рэчыцы пра- 
цэнт граматнасці быў значна ніжэйшым -  адпа- 
ведна 39,9% і 32,6% [5, с. 1; 2, с. 1; 4, с. 1].

Безумоўна, арэол кулыгурнага ўплыву сярэд- 
ніх гарадоў на бліжэйшае наваколле быў некаль- 
кі меншым, чым буйных гарадоў і распаўсюдж- 
ваўся, як правіла, на дробныя гарады, мястэчкі 
і бліжэйшыя вёскі. Аднак, з аднаго боку, сярэд- 
нія гарады ў большай ступені былі прыбліжаны 
да вясковага насельніцтва з яго традыцыйна на- 
цыянальнай культурай, а з другога -  самі знахо- 
дзіліся пад зонай уплыву буйных гарадоў, з іх 
ужо ў значнай ступені буржуазнымі культурнымі 
традыцыямі. Такая дваістасць сярэдніх гарадоў 
рабіла іх уплывовымі духоўнымі і культурным! 
цэнтрамі рэгіянальнага маштабу.

Зразумела, што прастора ўплыву дробных 
гарадоў была абмежавана менш дробнымі пасе- 
лішчамі,якправіла, мястэчкамі і вёскамі і вызна- 
чалася гандлёвымі сувязямі. Культурныя сувязі 
ў гэтым выпадку праяўляліся ў адукацыйным і 
рэлігійным напрамках. На долю дробных гара- 
доў з колькасцю да 10 тыс. жыхароў у 1897 г. 
прыходзілася 28, а ў 1 9 1 3 г.- 20 гарадоў [1, 
с. 2-4; 2, с. 2-4; 3, с. 2 ^ ;  4, с. 2 -4  ; 5, с. 2-4; 7, 
с. 23-25].

Менавіта сярэднія І дробныя гарады, абме- 
жаваныя ў той ці іншай ступені зонай культур- 
нага і духоўнага ўплыву, утрымлівалі ў 1913 г. 
45,2% ад усяго гарадскога насельніцтва краю, 
тады як буйныя гарады -  54,8 % [8, с. 219-220]. 
Той факт, што і ў пачатку XX ст. на долю дроб
ных і сярэдніх гарадоў прыходзілася каля пало- 
вы гарадскіх жыхароў, сведчыць не толькі аб не- 
дастатковым развіцці капіталізму ў краі, але і аб 
абмежаваных магчымасцях беларускіх гарадоў 
у напрамку іх культурнага самаразвіцця і куль- 
турнага ўздзеяння на сельскую мясцовасць.

Тым не менш у канцы XIX -  пачатку XX ст. до
ля насельніцтва буйных і сярэдніх гарадоў пас- 
таянна ўзрастала, тады як у дробных гарадах, 
з колькасцю насельніцтва да 10 тыс. жыхароў, 
яна няўхільна зніжалася. Так, з 1897 па 1913 г. 
удзельная вага жыхароў буйных гарадоў у агуль- 
най масе ўсяго гарадскога насельніцтва павялі- 
чылася з 44,8 % да 54,8 %, жыхароў сярэдніх га- 
радоў адпаведна - з  30,4 % да 32,2 %, а ўдзель- 
ная вага насельніцтва дробных гарадоў за тэты

час знізілася з 24,8 % да 13,0 %. Буйныя гарады 
ў 1913 г. утрымлівалі 539,2 тыс. чалавек, сярэд- 
нія -  316,7 тыс. чалавек, а дробныя -127 ,4  тыс. 
чалавек [1, с. 2-4; 2, с. 2-4; 3, с. 2-4; 4, с. 2-4 ; 
5, с. 2-4; 7, с. 23-25; 8, с. 219-220].

Акрамя агульных тэндэцый працэс урбаніза- 
цыі меў і рэгіянальныя асаблівасці, якія цесна 
былі звязаны з гістарычным лёсам Паўночна- 
Заходняга краю. Культурнее жыццё Беларусі, і 
перш за ўсё яе гарадоў, гістарычна знаходзіла- 
ся пад эканамічным і культурным уплывам Заха- 
ду ці Усходу. I беларускай духоўнай, і свецкай 
эліце на працягу стагоддзяў прыходзілася выра- 
шаць пытанне аб вызначальным вектары якэка- 
намічнага, так і культурнага развіцця.

У канцы XIX ст. павышанай канцэнтрацыяй 
гарадскога насельніцтва вылучаліся гарады паў- 
ночна-заходняга рэгіёну Беларусі, якія ў знач
най ступені знаходзіліся пад уплывам Заход- 
няй Еўропы і Варшавы, а таксама Прыбалты- 
кі. У 1892 г. гарады Гродзенскай і Віцебскай гу- 
берняў утрымлівалі адпаведна 16,5% і 15,5% 
ад усяго насельніцтва гэтых губерняў. Значна 
ніжэйшым працэнт канцэнтрацыі гарадскога на- 
сельніцтва быў ў беларускіх гарадах Віленскай 
губерні, у якіх ён складаў 10,5 % [6, с. 731]. Тым 
не менш 42,5 % ад усяго насельніцтва было за- 
сяроджана ў гарадах рэгіёну, які гістарычна зна- 
ходзіўся пад уплывам духоўных і культурных 
каштоўнасцей заходняй цывілізацыі. Зразуме
ла, што гэта акалічнасць абумоўлівала яго этніч- 
ную адметнасць, рэлігійную і культурную індыві- 
дуальнасць.

Усходнія гарады Беларусі, якія знаходзіліся 
пад эканамічным, палітычным, адміністрацый- 
ным і культурным уплывам Масквы, характары- 
заваліся ніжэйшым працэнтам канцэнтрацыі га
радскога насельніцтва. У Магілёўскай губерні 
адбылося нават зніжэнне ўдзельнай вагі гарад- 
скіх жыхароў адносна ўсяго насел ьніцтва з 9,1 % 
у 1861 г. да 6,8% у 1892 г. [6, с. 731].

Самай высокай канцэнтрацыяй насельніц- 
тва вызначаліся гарады цэнтралынага рэгіёну 
Беларусі. У 1892 г. гарады Мінскай губерні, якія 
ў той ці іншай ступені знаходзіліся пад уплывам 
розных прамысловых цэнтраў, розных культур
ных і рэлігійных накірункаў, утрымлівалі 17,2% 
[6, с. 731] усяго насельніцтва губерні. Аднак зра
зумела, што ступень уплыву ўсходне- і заходне- 
славянскіх цывілізацый у значнай ступені вызна- 
чалася не толькі колькасцю насельніцтва, зася- 
роджаннага ў сферы тага ці іншага ўплыву, але і 
ўзроўнем яго граматнасці.

Пры гэтым выяўляецца перавага ўзроўню 
граматнасці насельніцтва гарадоў заходніх гу- 
берняў над усходнімі. Найбольшая колькасць 
граматных людзей пражывала ў гарадах Вілен- 
скай (51,4%) і Гродзенскай (48,4%) губерняў. 
Сярод гараджан Віцебскай, Магілёўскай і Мін- 
скай губерняў працэнт граматнага насельніцтва

быў прыблізна аднолькавым і складаў адпавед- 
на 45,9 %, 45,3 % і 45,2 %. Па ўзроўні грамат- 
насці гараджане Магілёўскай губерні пераважа- 
лі сельскае насельніцтва ў 2,6 раза, Мінскай гу- 
берні -  у 2,5 раза. Некалькі меншым разрыў па 
ўзроўні граматнасці паміж гарадскім і сельскім 
насельніцтвам быў у Гродзенскай губерні- у 
1,6 раза, у Віленскай і Віцебскай губернях- ад- 
паведна ў 1,8 раза [1, с. 29; 3, с. 13; 2, с. 9; 5, с. 13; 
4, с. 13].

Аналіз статыстычных даных выяўляе пера- 
вагу па ўзроўні граматнасці мужчынскай часткі 
насельніцтва як у гарадах, так і па краі ў цэлым. 
У адзначаны перыяд у паветах пяці беларускіх 
губерняў граматных мужчын было 32,8 %, жан- 
чын -1 1 ,8  %. Працэнт граматных сярод мужчын 
у гарадах быў значна вышэйшым і ў цэлым скла- 
даў 55,4 %. У гарадах Віленскай і Гродзенскай 
губерняў працэнт граматных сярод мужчын быў 
самы высокі: 58,2 % і 55,7 % адпаведна. Прак- 
тычна аднолькавым быў узровень граматнас- 
ці сярод мужчын у гарадах Віцебскай і Магілёў- 
скай губерняў, дзе ён складаў па 54,8 %. Пара
ды Мінскай губерні па граматнасці сярод муж
чынскай часткі насельніцтва стаялі на апошнім 
месцы -  53,4 %, аднак, як бачым, перавышалі 
50 %-ную адзнаку [1, с. 29; 3, с. 13; 2, с. 9; 5, 
с. 13; 4, с. 13; 8, с. 264].

Перавага ўзроўню граматнасці насельніцтва 
гарадоў заходніх губерняў над усходнімі больш 
выразна назіраецца пры аналізе граматнасці 
жанчын. У гарадах Віленскай і Гродзенскай гу- 
берняў па ўзроўні граматнасці асобы жаноча- 
га полу ўступалі мужчынам-гараджанам, аднак 
перавышалі ўзровень граматнасці жанчын гара- 
доў усходніх губерняў. Так, у 1897 г. колькасць 
граматных сярод жанчын у гарадах Віленскай 
і Гродзенскай губерняў скпадала адпаведна
44,2 % І 40,1 %, тады як у гарадах Віцебскай гу- 
берні -  36,8 %, Мінскай -  36,5 %, Магілёўскай -
35,5 % [1, с. 9; 3, с. 13; 2, с. 9; 4, с. 13; 5, с. 13]. 
Нягледзячы на больш высокі ўзровень грамат- 
насці жанчын у гарадах, непісьменныя сярод іх 
складалі больш за палову.

Ва ўмовах мадэрнізацыі грамадства ў тэхніч- 
най, навуковай і культурней сферах попыт на 
адукаваных людзей значна ўзрастаў. Як свед- 
чыць аналіз шэрага статыстычных даных, мена- 
віта гарады па ўзроўні і тэмпах распаўсюджван- 
ня граматнасці давалі больш высокія паказчыкі, 
чым цалкам па краі. У горадзе сканцэнтравала- 
ся найбольшая колькасць граматных і адукава
ных людзей, што ставіла яго на чале як навуко- 
ва-тэхнічнага, так і культурнага прагрэсу. Губерн- 
скія і павятовыя гарады, буйныя мястэчкі, сцяг- 
ваючы да сябе сельскае наваколле, паступова 
набывалі значэнне рэгіянальных культурных 
цэнтраў з пэўнымі асаблівасцямі, якія вызнача- 
ліся гістарычным лёсам рэгіёну, яго дэмаграфіч- 
най сітуацыяй і іншымі акалічнасцямі.

Рост гарадскога насельніцтва ў парэформен- аі 
ны перыяд стаў не толькі сведчаннем капіталіс- 9' 
тычнага развіцця краю, але і з’явіўся падмуркам . 
для яго духоўнага адраджэння, звязанага з раз- 
віццём нацыянальнай культуры і фарміраван- ь. 
нем беларускай нацыі. 3 пашырэннем рынач- 
ных адносін беларускія гарады бралі на сябе ар- 
ганізацыйныя функцыі не толькі ў галіне эканомі- -  
кі, але і культурных адносін за кошт перанясен-  ̂
ня на яго навуковых, духоўных і культурных да- 
сягненняў.

Вынікі аналізу статыстычных матэрыялаў да- 
юць магчымасць зрабіць вывад, што ў другой па- 
лове XIX -  пачатку XX ст. на тэрыторыі Белару- 
сі развіваліся капіталістычныя адносіны. У гэты 
перыяд складваліся важнейшыя фактары куль
турнага развіцця беларускіх гарадоў, павышала- 
ся іх роля ў духоўным развіцці грамадства. Ме- 
навіта рост абсалютнай і адноснай колькасці на- 
сельніцтва губернскіх і павятовых гарадоў, павы- 
шэнне яго адукацыйнага ўзроўню садзейнічалі 
фарміраванню новага культурнага асяроддзя, 
якое адпавядала буржуазнаму грамадству.

аз иле// 35 оп геіаііуе (впсівпсу о/ іЬе игЬап рорйіаііоп 
дгошіЬ іп іЬв регіосі о/ сарііаіізт.

ТІ73 игЬап рорйіаііоп дгоуЛЬ іп іЬе айвг-гвіогт ре
пой Ьесате поіійзі ап еуійепсе о/ іЬе агеа сарііаіізііс 
йвувіортепі Ьйі гезйіівй іп ііз сйіійгаі гепаіззапсе. ТЬе 
Ьазіс іасіог о/ сйіійгаі еVОIиііоп іп гезресі о/ ІЬе Веіа-

шзіап іомпз апй агеа аз а шЬоІе геуеаіей іЬе дгоуЛЬ 
о/ иіе игЬап рорйіаііоп еййсаііопаі /ейе/. ТЬе апаіузіз 
о/ зіаіізіісаI сіаіа зНошз ойі іЬе ЬідЬег ІеуеІ оі Іііегасу 
о/ (Ье игЬап рорйіаііоп іп сотрагізоп \л/НЬ іЬе шгаі опе 
іЬаі рйіз ІЬе Іо\лтз аі іЬе Ьеай оііЬе зсівпІШс апй іесЬ- 
пісаі аз иле// аз сйіійгаі ргодгезз.

УДК 930 «18/19»
К.А. Драздова,

магістрант кафедры гісторыі Беларусі БДПУ

ГІСТАРЫЯГРАФІЯ I АНАЛІЗ КРЫНІЦ ПА ГІСТОРЫІ 
ФАРМІРАВАННЯ БАНКАЎСКАЙ СІСТЭМЫ БЕЛАРУСІ 
(ДРУГАЯ ПАНОВА ХІХ-ПАЧАТАК XX ст.)

Гісторыя заснавання і дзейнасці першых 
банкаўскіх устаноў на тэрыторыі Бела

руси ў другой палове XIX -  пачатку XX ст. мала- 
даследавана ў айчыннай гістарыяграфіі. Выву- 
чэнне гісторыі беларускіх банкаў звязана з ана- 
лізам розных крыніц: збораў цыркуляраў і рас- 
параджэнняў урада, якія закраналі крэдытныя 
ўстановы цалкам і асобныя банкі ў прыватнас- 
ці, банкаўскіх справаздач; статыстычных давед- 
нікаў; архіўных спраў.

Значную інфармацыю па банкаўскай гісторыі 
Беларусі другой паловы ХІХ-пачатку XX ст. змя- 
шчаюць фонды Нацыянальнага гістарычнага ар- 
хіва Беларусі (НГАБ). ІІІмат матэрыялу па Мін- 
скай губерні. У вопісах Мінскай гарадской упра
вы ёсць наступныя справы: «Дело об учрежде
нии в Минске поземельного банка» (1912) [18], 
«Дело об учреждении городских общественных 
банков» (1863) [19], «Дело об открытии в Мин
ске городского банка» (1912 - 1913) [17] і інш. 
У архіве змешчаны надрукаваныя банкаўскія 
справаздачы: «Минский коммерческий банк» 
(1906) [16], «Отчет Государственного дворянско
го земельного банка за 1905 год» [22] і інш. Матэ- 
рыялы па астатніх губернях і гарадах Беларусі: 
«Дело об открытии в г. Пинске городского общест
венного банка» (1912) [20], «Отчет Витебского 
городского общественного банка за 1905 год» 
[21], статыстычныя зборнікі «Русские банки. 
Справочные и статистические сведения обо 
всех действующих в России государственных, 
частных и общественных кредитных учреж
дениях» [26] «Сборник по мелкому кредиту» 
под редакцией С.В. Бородаевского (1909) [27] 
і інш.

Каштоўнасць дадзеных выданняў заключа- 
ецца ў тым, што яны даюць звесткі аб дзейнас- 
ці розных катэгорый крэдытных і банкаўскіх ус- 
таноў, змяшчаюць нататкі аб гісторыі з’яўлення 
кожнага з іх, пералічэнні аб’ёмаў праведзеных 
аперыцый з указанием дынамікі іх росту ў асоб- 
ных расійскіх губернях. Ва ўмовах адсутнасці 
абагульняльнага даследавання па банкаўскай

гісторыі Беларусі, дадзены від крыніц мае вялі- 
кае значэнне для вывучэння праблемы.

Пры даследаванні гісторыі адкрыцця і пра- 
цы дробных крэдытных устаноў узнікаюць знач- 
ныя скпаданасці, таму што ў адрозненне ад бан- 
каў рознага ўзроўню, аб іх захавалася надзвы- 
чай мала інформацыі. Гэта асабліва характэр- 
на для банкірскіх кантор і дамоў, ламбардаў, 
мірскіх капіталаў. У Расійскай нацыянальнай біб- 
ліятэцы маюцца унікальныя выданні, прысвеча- 
ныя парадку дзейнасці банкірскіх кантор і лам- 
бардаў: «Банкирские конторы. Руководство слу
жащим в банках и банкирских конторах» (1888) 
[1], «Проект устава частного ломбарда на Се
веро-Западный край» (1891) [25], Л.Д. Біскупскі 
«Счетоводство ломбардов» (1905) [2], дзе змя- 
шчаюцца рэкамендацыі па вядзенні рахункавод- 
ства канторы для служачых, справаздачныя кні- 
гі і даюцца парады па рацыянальным выканан- 
ні спраў.

Дарэвалюцыйная гістарыяграфія, прысвеча- 
ная працэсу развіцця крэдытных адносін на тэ- 
рыторыі беларускіх губерній у другой палове 
ХІХ-пачатку XX ст., адсутнічае. Першыя працы, 
якія адлюстроўваюць дзейнасць цэнтральнага 
аддзялення Дзяржаўнага банка Расійскай імпе- 
рыі, а таксама некаторых найбольш буйных ра- 
сійскіх банкаў, з’яўляюцца ў 1890-х гг. Адным з 
такіх выданняў была брашура А.С. Залшупіна 
«Наша банковая политика» (1896) [11]. Даследа- 
ванні расійскага заканадаўства ў адносінах да 
ўстаноў крэдыту прадстаўлены ў працы Я.І. Пя- 
чэрына «Исторический обзор правительствен
ных, общественных и частных кредитных уста
новлений в России» (1904) [24]. Палітыка мініс- 
тэрства фінансаў у адносінах банкаў адлюстра- 
вана ў працы П.П. Мігуліна «Наша банковая по
литика» (1904) [15]. Аднак працы не закранаюць 
непасрэдна банкі беларускага рэгіёну, а толькі 
тлумачаць агульныя тэндэнцыі развіцця фінан- 
сава-крэдытнай сістэмы Расійскай імперыі.

У дарэвалюцыйнай гістарыяграфіі прабле- 
ма банкаўскай гісторыі Расійскай імперыі асвят-

